
 

ACTA DA SESIÓN ORDINARIA DO PLENO DO CONCELLO DE RIBADAVIA 

DE 28 DE NOVEMBRO     DE 2024. 

 

 

 

No Salón de sesións da Casa do Concello de Ribadavia, sendo as  oito horas e cinco       

minutos     do  28 de novembro       de 2024 reúnese en sesión ordinaria, e en primeira 

convocatoria, o Concello Pleno, coa asistencia dos Sres./as. Concelleiros/as que se 

indican: 

 

Concelleiros/as : 

 

D CÉSAR FERNÁNDEZ GIL (PP) Alcalde. 

Dª MARILUZ EXPÓSITO PÉREZ ( PP) 

Dª CLARA LOEDA SOTO (PP) 

D. MIGUEL GARCIA DOMINGUEZ (PP) 

D FRANCISCO JAVIER POUSA CARRERA (PP). 

Dª YOLANDA GÓMEZ GÓMEZ ( PP) 

Dª REGINA BAHAMONDE GARCIA ( PP) 

Dª NOELIA RODRÍGUEZ TRAVIESO ( PSOE) 

D JOSE IGNACIO GÓMEZ PEREZ ( PSOE) 

D LUIS GULÍN IGLESIAS ( PSOE) 

D XURXO GÓMEZ ALONSO (BNG) 

Dª MARIA TERESA RODRÍGUEZ ESTÉVEZ ( BNG) 

D BRAIS FIDALGO MARTÍNEZ ( RENC) 

 

 

 

Alcalde.- Boa tarde a todos e todas, á corporación e as persoas que nos acompañan.Imos 

dar comenzo á sesión ordinaria de 28 de novembro de 2024. 

 

1.- APROBACION, SE PROCEDE, DO BORRADOR DAS ACTAS DAS 

ÚLTIMAS SESIÓNS CELEBRADAS: 30 DE OUTUBRO DE 2024. 

 

Non formulándose observacións, fica aprobada. 
 

 

2.- DACION DE CONTA DAS RESOLUCIONS DA ALCALDIA, SEGUNDO O 

EXPEDIENTE QUE SE ACHA NA SESION 

 
De acordo co establecido no artigo 42 do RD 2568/1986, do 28 de novembro polo que se 
aproba o Regulamento de Organización, Funcionamento e Réxime Xurídico das 
Corporacións Locais, e o artigo 22.2 a) da Lei 7/85, do 2 de abril, reguladora das Bases 
do Réxime Local, o Concello Pleno queda enterado das resolucións da Alcaldía ditadas 
dende a sesión anterior e que de seguido se relacionan: 
 
Do 29 de outubro; dúas, sobre tarxeta de estacionamento. 
 
Do 30 de de outubro; dúas, sobre bonificación do impostos obre vehículos de máis de 25 
anos;   catro, sobre ampliación horario de peche do establecemento; unha, sobre 



denegación de ampliación de prazo obras; cinco, sobre aboamentos; unha, sobre 
liquidación taxa servizo de ext. incendios, salvamento e outros; unha, sobre a eficacia da 
comunicación previa de obras. 
 
 
Do 4 de novembro; unha, sobre requirimento de obras de seguridade e ornato; unha, 
sobre permiso de enterramento; unha, sobre concesión de licenza de vado; unha, sobre 
aceptación de renuncia subvención; oito, sobre liquidación de imposto de valor de terreos 
de natureza urbana; tres, sobre aboamentos; catro, sobre fraccionamento de débeda 
tributaria; dúas, sobre a eficacia da comunicación previa de obras. 
 
Do 5 de novembro; dez, sobre liquidación do imposto de valor de terreos de natureza 
urbana; dúas, sobre baixa tasas; unha, sobre aboamentos; unha, sobre inscrición de 
parella de feito. 
 
Do 6 de novembro; dous, sobre aprobación de proxecto da EBAR; unha, sobre 
vacacións; unha, sobre a eficacia da comunicación previa de obras; unha, sobre 
aboamentos. 
 
Do 8 de novembro; unha, sobre devolución de ingresos indebidos; dúas, sobre 
bonificación IVTM; unha, sobre venda forzosa; unha, sobre adxudicación de inmoble por 
venda forzosa; dúas, sobre liquidación da taxa servizo de ext. incendios, salvamento e 
outros; unha, sobre liquidación do imposto de valor de terreos de natureza urbana; unha, 
sobre renovación de licenza de venda ambulante; dúas, sobre solicitude de prestación de 
servizos sociais; unha, sobre a eficacia da comunicación previa de obras; unha, sobre 
recoñecemento de antigüidade.  
 
Do 11 de novembro; unha, sobre recoñecemento de antigüidade; dúas, sobre alta no 
Padrón municipal de habitantes. 
 
Do 12 de novembro; una, sobre alta no Padrón municipal de habitantes; unha, sobre 
solicitude de prestación de servizos sociais;  unha, sobre concesión de vacacións; unha, 
sobre bonificación do impostos sobre IVTM; sete, sobre liquidación do imposto de valor 
de terreos de natureza urbana; unha, sobre licenza para ocupación da vía pública; unha, 
sobre orden de execución por limpeza de finca; unha, sobre imposición de multa por 
incumprimento de limpeza de finca; unha, sobre imposición de multa coercitiva. 
 
Do 13 de novembro; quince, sobre liquidación do imposto de valor de terreos de natureza 
urbana; unha, sobre cambio de titularidade; unha, sobre permiso de enterramento; unha, 
sobre a eficacia da comunicación previa de obras; unha, sobre aprobación do proxecto 
de mellora de infraestruturas municipais. 
 
Do 14 de novembro; trece, sobre liquidación do imposto de valor de terreos de natureza 
urbana; unha, sobre a eficacia da comunicación previa de obras. 
 
Do 15 de novembro; , dúas, sobre liquidación imposto de valor de terreos de natureza 
urbana; dúas, sobre concesión de vacacións; unha, sobre baixa no padrón de lixo; unha, 
sobre devolución por baixa do conservatorio; unha, sobre decreto de venda forzosa; 
unha, sobre decreto por retirada do vehículo da vía pública; unha, sobre cambio de 
titularidade das actividades e instalación; unha, sobre denegación de asuntos propios. 
 
Do 18 de novembro; unha, sobre concesión de vacacións; unha, sobre alta no Padrón 
municipal de habitantes; unha, sobre prestación de servizos sociais. 
 



Do 19 de novembro; unha, sobre bonificación IVTM; unha, sobre exención IVTM 
vehículos agrícolas; unha, sobre alta no Padrón municipal de habitantes; unha, sobre 
concesión de vacacións; dúas, sobre fraccionamento de débeda tributaria. 
 
Do 20 de novembro; catro, sobre liquidación da taxa servizo de ext. incendios, 
salvamento e outros; unha, sobre denegación de asuntos propios; unha, sobre decreto 
autorización de zona de carga e descarga; dúas, sobre aboamentos;  
 
Do 21 de novembro; seis, sobre liquidación imposto de valor de terreos de natureza 
urbana; unha sobre bonificación IVTM; dúas, sobre inscrición parella de feito; catro , 
sobre tarxeta de estacionamento; unha, sobre aboamento; unha, sobre permiso 
enfermidade dun familiar; dez, sobre aboamentos. 
 
Do 25 de novembro; vinte e unha, sobre liquidación imposto de valor de terreos de 
natureza urbana; tres, sobre, sobre liquidación taxa servizo de ext. incendios, salvamento 
e outros; tres, sobre alta no Padrón municipal de habitantes; unha, sobre liquidación 
plusvalía. 
 
Do 26 de novembro; dúas, sobre alta no Padrón municipal de habitantes; cinco, sobre 
liquidación de imposto de valor de terreos de natureza urbana; unha, sobre liquidación 
taxa servizo de ext. incendios, salvamento e outros; unha, sobre bonificación I.A.E.; unha, 
sobre cesión local social; unha, sobre anulación do sanción; unha, sobre a eficacia da 
comunicación previa de obras; dúas, sobre limpeza de biomasa. 
 
 

3.- TOMA DE POSESIÓN  DE CONCELLEIRA 

 
 Examinada  a credencial remitida pola Xunta Electoral Central a favor de dona 

Regina Bahamonde García, da que tomou coñecemento o Pleno desta Corporación. 

 

 

Dª Regina Bahamonde García.-Prometo pola miña conciencia e honra cumprir 

fielmente as obrigacións do cargo de Concelleira do Concello de Ribadavia con 

lealdade ao Rei, e gardar e facer gardar a Constitución, como norma  fundamental 

do Estado. 

 

A Corporación Municipal  da posesión do seu cargo, como nova Concelleira a 

dona Regina Bahamonde García. 

 

Alcalde.- Parabens e  benvida como concelleira a dona Regina Bahamonde García. 

 

 

 

 

4.- APROBACIÓN, SE PROCEDE, DE BONIFICACIÓN NO IMPOSTO DE 

CONSTRUCCIÓNS, INSTALACIÓNS E OBRAS. 

 



A comisión especial de Contas e Informativa de Facenda, Promoción 

Económica, Persoal, Emprego, Urbanismo, Casco Histórico, Vitivinicola e 

Obras na súa sesión de data   21 de novembro    de 2024 adoptou o 

seguinte ditame  

 

PRIMEIRO. Recoñecer a obra “ PROXECTO DE ACTIVIDADE 

ENOTURISTICA EN SAN PAIO” , expediente municipal 256/2024,promotor 

José Alejandro Amor Viveros ,  a bonificación do Imposto sobre 

Construcións, Instalacións e Obras do 50%, por entender debidamente 

xustificada a causa do beneficio, en virtude do disposto na Ordenanza 

fiscal do devandito imposto  publicada no Boletín Oficial da Provincia 

número 231 , de data 5 de outubro de 2024,, amparada no artigo 103.2.a) 

do Texto Refundido da Lei Reguladora das Facendas Locais, aprobado por 

Real Decreto Lexislativo 2/2004, de 5 de marzo. 

SEGUNDO. Notificar este Acordo á persoa interesada, con indicación dos 

recursos que procedan». 

 

De seguido sometese a votación ordinaria a moción presentada obténdose 

o seguinte resultado: votos a prol, PP reservanse para o pleno os membros  

de ,PSOE , BNG, RENC. . Por conseguinte por maioria fica ditaminada 

favorablemente. 

 

D Brais Fidalgo Martinez.- Darlle a benvida a nova compañeira de 

corporación. Imos votar a favor , é unha boa medida. Son iniciativas 

positivas e crean postos do traballo, coma a do hotel co anterior goberno. 

Dª María Teresa Rodríguez Estévez.- Benvida e boa andadura á nova 

concelleira. É  unha iniciativa dunha persoa que coñezo,lle desexo que lle 

vaia moi ben. 

D Luis Gulín Iglesias.-Benvida a Regina á corporación. O grupo municipal 

socialista imos votar a favor. Damos o apoio a calquera iniciativa que cree 

postos de traballo. Hai un proxecto cunha idea similar en A Foz, 

esperemos que non afoguemos en  proxectos de cabanas turísticas. 

Desexarlle que teña moito éxito. 



Alcalde.- Ogallá veñan moitas iniciativas de este tipo. 

 

 Sometida a votación a proposta é  aprobada por unanimidade. 

 

5.- APROBACIÓN INICIAL, SE PROCEDE, DE RELACION DE POSTOS DE T 

RABALLO. 

 

 

 

A comisión especial de Contas e Informativa de Facenda, Promoción 

Económica, Persoal, Emprego, Urbanismo, Casco Histórico, Vitivinicola e 

Obras na súa sesión de data   21 de novembro    de 2024 adoptou o 

seguinte ditame  

 
PRIMEIRO. Aprobar inicialmente a Relación de Postos de Traballo deste Concello,  

que consta no expediente e que se entende eiqui por reproducida a todos os 

efectos. 

 

Someter o presente acordo a exposición pública mediante publicación no Boletín 

Oficial da Provincia      polo prazo de vinte dias,  para que no devandito prazo, os 

interesados formulen as alegacións e reclamacións que estimen convintes. 

Caso de non formularse alegacións ou reclamacións , no devandito prazo,o acordo 

entenderase definitivo .  

De formularse alegacións ou reclamacións,  o pleno resolverá as mesmas. 

 

SEGUNDO. Publicar integramente a citada relación no Boletín Oficial da Provincia e 

na sede electrónica do Concello. 

 

TERCEIRO. Remitir unha copia da mesma á Administración do Estado e ao órgano 

competente da Comunidade Autónoma no prazo de trinta días, en cumprimento do 

sinalado no artigo 127 do Texto Refundido de réxime local. 

 

De seguido sometese a votación ordinaria a moción presentada obténdose 

o seguinte resultado: votos a prol, PP, reservanse para o pleno os 

membros  de ,PSOE , BNG.RENC . Por conseguinte por maioria fica 

ditaminada favorablemente. 

D Brais Fidalgo Martinez.- Ao noso pesar nos imos ter que reiterar no 

expresado en comisións; non houbo interlocución, nin petición de achega. 



Parece que se quere pasar o rodillo da maioria absoluta. As promesas e 

boas palabras de diálogo do PP cando estaba na oposición quedan en 

nada. É unha falta de respecto aos grupos. Falamos con algúns 

traballadores, hai moita falta de información, hai traballadores que non lles 

queda claro como quedan. Se podía deixar para o pleno de decembro, 

que seguirían tendo maioria absoluta. 

O PSOE falou dunha reunión coa técnica que elaborou o documento, sería 

o lóxico. É un documento para décadas, que vai a regular os dereitos e 

deberes dos traballadores. Supón case medio millón de euros nos gastos 

do concello, que cada ano baixa en número de habitantes. Aínda que o 

incremento se faga de maneira progresiva. 

De onde van a sair os ingresos para sufragar ese incremento de gastos? O 

dí o informe de intervención:   incremento de   taxas e impostos. Mal 

negocio para o concello, se poderían chegar a pechar servizos, o dí o 

propio informe de intervención. As administracións públicas ten que 

adaptarse aos novos tempos, a solución é a fusión de municipios. 

Ribadavia ten que liderar esa proposta. Alomenos hai que unificar servizos 

para que se sufraguen con máis cotizantes. Senón agora Ribadavia presta 

servizos aos veciños de outros concellos, que sufragan os veciños de 

Ribadavia. 

 

No anterior mandato se lle achacaba ao goberno que presentaba o 

orzamento quince días antes, e se falaba de falta de consenso. O 

orzamento é para un ano, nos aprobamos tres e coas mesmas críticas. 

Amosa incoherencia, é unha arrogancia que non é beneficiosa. Esta 

relación de postos de traballo se debía intentar que fora por consenso. A 

maioría absoluta non vai a ser eterna, houbo outras e pasaron. Hai temas 

clave como o Plan Xeral, a relación de postos de traballo, que se debían 

aprobar por consenso. Estamos fartos de ofrecer a man para chegar a 

acordos, o ofrecemento continúa para esta lexislatura, para o polígono 

industrial, residencia, centro de día, reforma do  PERI ou do          PXOM. 

A intención  propositiva vai a seguir, pero debe haber reciprocidade. O r 

odillo é un erro. 

D Xurxo Gómez Alonso.- Botamos de menos a información, que o 

goberno nunha reunión explicase esta cuestión. Se  hai alegacións terían 



que someterse ao pleno, creemos    que hai traballadores que van a 

presentar alegacións. 

Estimamos correcta esta estabilización , botamos en falta que se diga de 

onde van a sair os cartos. Que pasaría se un ano non se recadase ese 

medio millón. É incoherente que no anterior pleno se aprobase un plan de 

axuste e agora se incrementa o gasto medio millón de euros. É posible 

que un ano haxa traballadores que non cobren. 

Que se explique correctamente esta cuestión, se hai alegacións que se nos 

chame. 

D José Ignacio Gómez Pérez.- Xa o dixemos nas comisións, é un 

documento importante para o concello e os traballadores. Non é unha 

estabilización, a estabilización a fixo o goberno central. É unha 

adecuación dos postos de traballo, haberá quen teña beneficio e quen 

non. Non pode contentar a todos. 

Se debería aprobar co máximo consenso, non o pode haber con quen non 

o busca. O alcalde ao ter maioría absoluta nunca busca o consenso, con 

ningún grupo , é unha realidade obxectiva. 

O método non é bó, hai que explicarllo aos veciños, que están centrados 

en cuestións máis lúdicas e non nas cuestións importantes como éstas. 

Está ben apoiar a promoción do pobo , pero isto é moito máis importante. 

Se dice que este documento se traballou dende o minuto uno. ¿ Por qué 

non o fixo cando non tiña maioría se era tan importante? 

Unha suxerencia aos traballadores, deben entender que si un non negocia 

porque ten maioría absoluta, aos traballadores só lles queda a 

conformidade ou reclamar. O PP antes lles decía aos traballadores que o 

anterior goberno era moi malo e que non lle daba aos traballadores o que 

merecían. 

Sobre este tema non deu ningunha información aos grupos, como mínimo 

se tería que ter feito unha comisión especial de facenda. Leva aparellado 

un enorme gasto de recursos públicos, case 500.000 euros; e con fondos 

propios, ten que producirse un debate de onde van a saír eses recursos. E 

que se explique ¿ de subir impostos, recorte de servizos? De algún lado 

ten que sair. 

Se podía demonizar aos traballadores, como se fai moi cerca de eiqui e 



funciona. Se podia decir que se sube o soldo aos traballadores e aos 

veciños se lles sube o lixo, a auga,  etcétera... Ao alcalde non lle importa 

a representación dos demais. Sería mellor un voto unánime, compartindo 

gran parte do documento, non compartimos o método.           ¿ Pode 

garantir que non vai a haber alegacións? 

O lóxico é que o concelleiro que leva o tema fíxese unha explicación nas 

comisións informativas e no pleno do que se vai a aprobar, e que houbese 

un debate. Non son capaces nin de defendelo. Falan trinta segundos 

dunha das cuestións máis importantes en décadas. A finalidade é a 

impunidade. 

Falaron de unanimidade dos sindicatos, non é certo¿ temos que ser 

desmentidores de bulos? Cando o concello debe diñeiro se dice que a 

culpa é do PSOE. Que cando o Plan Xeral non permite construir a culpa é 

do PSOE. O noso grupo non pode avalar algo que non é compartido. Nos 

ningunean , non participamos en nada. O máis lamentable é que non lles 

importa. 

Desexarlle á nova concelleira que lle vaia ben e que teña éxitos, entra por 

un tema complicado. Se acontecera noutras filas non me quero imaxinar o 

ruído mediático. 

A maioría non vai a durar sempre, como oposición temos moito mellor 

comportamento do que tiveron vostedes. 

 

Alcalde.- Eu participei nas negociacións da relación de postos de 

traballo.Se poden facer alegacións, se as houbese virían ao pleno que se 

pronunciaría sobre esas alegacións puntuais. 

Vostedes trasladan ao pleno o seu punto de vista, non se pode decir que 

non se buscase o consenso. A relacion de postos de traballo ten un 

procedemento reglado de aprobación. Se fala do informe de intervención, 

en todos os orzamentos había unha cautela de que o concello estaba en 

situación irregular porque non tiña relación de postos de traballo. Agora 

esa cautela xa non aparecerá. O interventor tería que informar 

desfavorablemente a relación de postos de traballo se non fose viable, non 

hai tal. 

É un documento necesario, moderniza a institución, racionaliza os 



recursos humans, se crea unha oficina de atención ao cidadan. Estou 

segurísimo de que pudieron falar cos traballadores do proceso de 

negociación ,                  tiveron coñecemento ao minuto. Houbo 

consenso cos traballadores a través da representación sindical. 

Parece que nos incriminades por ter maioría absoluta, durará o que queiran 

os veciños. É coherente co programa electoral  e co compromiso cos 

traballadores aprobar a relacion de postos de traballo. Estiveron a favor 

tres centrais sindicais e unha en contra, en absoluto houbo falta de 

consenso. 

D Brais Fidalgo Martinez.- Como discurso está ben, pero como argumento 

é moi pobre e non resolve as dúbidas da  oposición. 

 ¿ De onde va a sair o financiamento de ese incremento de gasto? É o 

fundamental. O anterior goberno desenvolveu o proceso de estabilización. 

Maña os veciños se preguntarán cómo se vai a financiar isto, pero o 

concello non estaba arruinado,  non habia un plan de pagos. O concelleiro 

de facenda decia nos bares que o concello estaba arruinado. 

Según o diario La Región, que non é bolivariano, precisamente, na 

provincia hai tres municipios case sen débeda, un Ribadavia. 

Da amortización do préstamo cos bancos e case medio millón de euros en 

remanente de tesoureria nada se dice. Se suben todas as partidas de 

festas.         Poñen moi difícil chegar a acordos. O proceso de 

estabilización habia que facelo antes e despois  a relación de postos de 

traballo. O noso grupo non actuaría así. Nos eramos conscientes do gran 

incremento de gasto, vostedes transmiten a sensación de que non lles 

preocupa. Este incremento de gasto chega para quedarse. Transmitimos o 

noso apoio para consensuar como se vai a pagar ese gasto. 

Nos non podemos votar a favor, sendo boa para moitas cousas, se está 

sendo inxusto con algúns postos. Temos pedido permiso aos traballadores 

para falar esta cuestión: se desmantela a Casa da Cultura. Isté é o 

paradigma de que non se quiso acordos, se desestimaron as súas 

alegacións, o custe económico era moi reducido, si se pode 476.000 ,se 

pode 480.000 ., a  razón non é económica. Outros traballadores se 

queixaban de falta de información, se falou cos sindicatos, non cos 

traballadores. Pedimos unha reunión coa técnica redactora do 

documento.Hai cidadanía a que lle vai a parecer mal o incremento da 



nómina dos traballadores. 

Con estas formas non imos a votar a favor de este documento. Este 

documento desminte a crise económica do concello de Ribadavia. 

 

D Xurxo Gómez Alonso.-Coincidimos con moitas das posturas. Ao alcalde 

excusatio non petita acusatio manifesta. Para o tema do ponte da 

Veronza, como era un marrón nos chamou 700 ou 800 veces. Como isto é 

unha medalla para vos , estabilizar e aumentar os soldos usades a maioria 

absoluta. Mandar o documento unha semana antes está feo. 

Hai que decir claramente de onde vai a sair o diñeiro, se vai a sair do IBI, 

da taxa do pavillón hai que publicar no facebook do concello. 

 

D José Ignacio Gómez Pérez.- Insisto en que esta relación de postos de 

traballo non fai fixos aos traballadores, foi o Plan de Estabilización que fixo 

o PSOE. Foi unha lei a que o PP votou en contra. 

Esta relación de postos de traballo é unha asignación de tarefas aos 

traballadores, algunhas inciden en contradiccións. Para o alcalde o 

consenso neste tema e cos traballadores, os concelleiros non somos 

representantes lexítimos nin sequera para ter información. Vostede sendo 

concelleiro e estando outras persoas de alcaldes, participou en 

negociacions cos traballadores,  e se produxeron situacións desagradables 

para o concello; pudo ter actuado de outra maneira. Certa asociación tivo 

problemas con traballadores, o goberno de entón se posicionou de lado 

dos traballadores, e vostede nin acudiu á reunión. 

Vostede lle decía aos traballadores o que querían oir, o goberno sempre 

decia que había que analizar primeiro a situación económica do 

concello.Cando nos chegamos ao goberno non habia nin convenio laboral, 

o empezamos a negociar aos dous meses. Os   traballadores decían que 

con nos se podía negociar, co PP era o que decía o PP ou nada. 

Eu falo de consenso político, nos representamos o voto de máis de mil 

veciños. Non pode decir que o consenso está conquerido ao falar cos 

traballadores, ¿ e se unha parte importante dos traballadores non estivesen 

de acordo? Non é un sistema adecuado, nin tan siquera unha reunión cos 

grupos. 



¿ Vostede sabe quen fixo o traballo previo para relación de postos de 

traballo, que alcalde o iniciou? Vostedes poden facer o que quieran ao ter 

maioria absoluta, sempre que se axuste á legalidade e despois non se 

incumpla. Este tipo de cuestións deberían ser por consenso ou, alomenos, 

faladas. É asombroso utilizar como argumento que nos tamén somos 

veciños do pobo e que temos falado cos traballadores, menudo método 

para implantar nunha administración. Se lle parece serio ese 

plantexamento. Se pode ir a facer a política nos bares e deixamos de ser 

concelleiros. O método utilizado non é válido. 

Alcalde.- Ao final o método é o empírico.  Falou do proceso de 

estabilización por disposición legal, de ese proceso eu nunca supe nada, o 

que supe foi a través dos traballadores. Pensei que aplicaron o mesmo 

método. Non houbo ningunha reunion ni ningunha información sobre o 

proceso de estabilización. Para aprobar a relación de postos de traballo se 

seguiu o proceso reglado, marcado pola lei. 

Non se vota a metodoloxía, se vota o documento , que mellora as 

condicións dos traballadores. 

 Sometida a votación a proposta obtense o seguinte resultado, votos 

a prol PP (7); Abstencións PSOE (3), BNG (2); voto en contra RENC, fica 

aprobada. 

6.-  DESAFECTACION INICIAL ANEXO CEIP. 

Vista a Resolución de autorización previa á desafectación dos edificios públicos 

escolares de propiedade municipal da Consellería de Educación,  Ciencia , 

Universidades e Formación Profesional de data 20/11/2024, con rexistro de entrada no 

concello 2024-E-RC-7335: 
 

“ Conceder a autorización previa á desafectación do andar baixo e do     terreo para 

peche do edificio anexo do CEIP Plurilingüe de Ribadavia ( cód. 32011305), do 

concello de Ribdadavia ( Ourense) condicionada á realización  das obras necesarias 

por parte do concello , citadas nos antecedentes 5 e6, para independizar esta 

planta do resto do inmoble. 

Proponse : 

 

 

PRIMEIRO. Aprobar provisionalmente  a desafectación do andar baixo e do     

terreo para peche do edificio anexo do CEIP Plurilingüe de Ribadavia  do concello de 

Ribdadavia ( Ourense), cambiando a súa cualificación de ben de dominio público a 

ben patrimonial. 



 

SEGUNDO. Expoñer ao público o expediente  no Boletín Oficial da Provincia e no 

taboleiro de anuncios do Concello durante o prazo dun mes, para que durante este 

período os interesados  presenten as alegacións que  estimen pertinentes. No caso 

de que non se presente ningunha alegación o acordo entenderase elevado a 

definitivo. 

TERCEIRO.- Cando o presente acordo sexa definitivo , deberá realizarse o acto de 

recepción formal do inmoble desafectado, consonte ao artigo 8.3 do Regulamento 

de bens das entidades locaisl. 

CUARTO.- Facultar ao alcalde para suscribir os documentos que sexan necesarios 

en execución do acordado. 

 

D Brais Fidalgo Martinez.- ¿ Por qué volve outra vez ao pleno? 

Alcalde.- No anterior pleno se formulou unha solicitude á Consellería de Educación, 

agora é a desafectación en sí. 

D Brais Fidalgo  Martinez.- Nos imos a abster, se o noso voto fose necesario, 

votaríamos a favor. 

Se tiña prometido unha nova Galiña Azul, había un proxecto de medio millón de 

euros, se mandou a demanda da sociedade a un caixón. É unha solución puntual a 

dez familias sen praza. Se precisa unha nova garderia en condicións, a Xunta o 

chegou a orzamentar.Hai que transmitir á Consellería que non esquencemos a 

Galiña Azul, isto é un parche. 

 

Dª Maria Teresa Rodríguez Estevez.- En setembro se pediu a desafectación, non xa 

enton reclamabamos que quedaban familias foras. Se falou de solución en xaneiro. 

Alcalde.- No primeiro trimestre. 

 

Dª María Teresa Rodríguez Estevez.- Significa a privatización do servizo pasar de 

dominio público a ben patrimonial. É unha cousa feita de prisa e correndo. O 

importante é a ampliación da Galiña Azul. 

 

D José Ignacio Gómez Pérez.-A necesidade do que vendeu fai cinco anos, se 

desafectou o colexio, se    entregou a cambio de nada, por vaguedades que a 

algúns lles viña mellor, a profesores que hoxe non están.  

A cidadanía protestou defendo o colexio da Alameda, se convenceu de que era para 

nova gardería, o fixo vostede, medio millón de euros e nunca se fixo. A cidadanía 

non se quiso informar, non se pode premiar a quen minte así. 



¿ Que pasaría con este tema se hoxe o PP non tivese maioria absoluta? Se 

anunciou esta cuestión sen estar aprobada polo pleno, sen seguir o procedemento 

legal, o método non é bó. 

¿ Que tivera pasado se eu anunciase a obra das beirarrúas de San Cristovo sen 

aprobar no pleno e sen convenio? A promesa do primeiro trimestre non se cumpliu. 

 

Dª Mariluz Expósito Pérez.- É ratificar o do pleno pasado, se busca resolver o 

problema a esas familias canto antes. 

 

D Brais Fidalgo Martinez.- Intervencións breves cargadas de demagoxia. ¿ Tardar 

máis aínda? Chegaron a decir a finais de 2024,  logo xaneiro, agora se volve a 

retrasar. A oposición para resolver o problema de esas dez familias non bloqueou o 

proceso de principio. 

D José Ignacio Gómez Pérez.- No ano 2020,, cando se pechou o colexio, se dixo 

que se ía a facer unha gardería. Había 500.000 euros previstos no orzamento da 

Xunta, logo desaparecieron. Vostede no ano e seis meses que leva como alcalde 

non conseguiu que voltaran. Vostede pensou que non ía a  haber esta demanda. 

Intentou vender a accesibilidade da gardería cun ascensor. Non fixeron caso a este 

tema ata que quedaron dez familias fora. 

Necesitamos unha gardería, deixese de parches, é bó para todos. 

 

 Sometida a votación a proposta obtense o seguinte resultado votos a prol PP 

(7), abstencións PSOE (3), BNG (2), RENC, fica aprobada. 

 

As nove horas e corenta e sete minutos abandona a sesión plenaria dona  Noelia 

Rodríguez Travieso 

 

 

7.-ADHESIÓN Á RED DE ENTIDADES LOCALES AGENDA 2030. 

 

A comisión especial de Contas e Informativa de Facenda, Promoción 

Económica, Persoal, Emprego, Urbanismo, Casco Histórico, Vitivinicola e 

Obras na súa sesión de data   21 de novembro    de 2024 adoptou o 

seguinte ditame  

 

1º.- El Pleno de la Corporación aprueba la adhesión de el ayuntamiento de 

Ribadavia  a la Red de Entidades Locales de la Agenda 2030 para el 

desarrollo sostenible y, en consecuencia, se compromete a: 
 

Trabajar en la aprobación de un Plan de Actuación o Estrategia Local, que 



en el que se elabore un análisis de situación y un plan de localización e 

implementación de los ODS de la Agenda 2030. 

  

 

Cumplir con las obligaciones y ejercer los derechos que se establecen en 

las Normas de Funcionamiento de la Red, aprobadas en la Asamblea 

celebrada el 21 de octubre de 2020, y actualizadas en la IV Asamblea 

celebrada el 5 de julio de 2024, en la que también se establecieron los 

importes de la cuota anual fijados en función del número de habitantes. 

 

 

2º.- Asumir la Declaración de la Agenda 2030 aprobada en el XII Pleno de 

la FEMP. 

 

 

3º.- Que por el titular de Alcaldía o Presidencia se realicen todos los 

trámites oportunos para que la adhesión del ayuntamiento de Ribadavia  a 

la Red de Entidades Locales de la Agenda 2030 para el desarrollo 

sostenible sea efectiva. 

 

 

De seguido sometese a votación ordinaria a moción presentada obténdose 

o seguinte resultado: votos a prol, PP, reservanse para o pleno os 

membros  de ,PSOE , BNG e RENC . Por conseguinte por maioria fica 

ditaminada favorablemente. 

Alcalde.- É un documento obligatorio para concorrer a determinadas 

subvencions de fondos europeos. 

 Sometida a votación a proposta fica aprobada por unanimidade dos 

presentes. 

 

8.- MOCIÓN RENC REACTIVACIÓN PADROADO PREXIGUEIRO E 

CONSECUCIÓN DE I NVERSIÓNS. 

A comisión especial de Contas e Informativa de Facenda, Promoción 

Económica, Persoal, Emprego, Urbanismo, Casco Histórico, Vitivinicola e 

Obras na súa sesión de data   21 de novembro    de 2024 adoptou o 

seguinte ditame  

 

 

1. Que o Concello de Ribadavia, a través da súa alcaldía, como presidencia do 

Padroado Vila Termal de Prexigueiro, adopte iniciativas de mellora de Prexigueiro, 

como: 



- A convocatoria do Padroado e solución de problemas na Asociación. 

Convocatoria de reunión coa empresa concesionaria, coa presenza de todos os 

grupos municipais, e con representantes veciñais, para abordar melloras 

necesarias e investimentos a  realizar, así como para Informar do proxecto de 

senda peonil a representantes veciñais e a concesionaria. 

- Recordar á concesionaria que hai cláusulas de contrato ás que se 

comprometeu a realizar. 

2. Que o Concello de Ribadavia solicite á Deputación provincial de Ourense 

o aumento do investimento para a mellora da Vila Termal de Prexigueiro. 

 

 

De seguido sometese a votación ordinaria a moción presentada obténdose 

o seguinte resultado: votos a prol,,RENC,BNG reservanse para o pleno os 

membros  de PP ,PSOE  . Por conseguinte por maioria fica ditaminada 

favorablemente. 

 

D Brais Fidalgo Martinez.- Levamos varios meses preguntando por este 

tema, as noticias son que o problema se enquista. O alcalde debe intervir 

para intermediar e poñer paz, polo menos, facer o intento. 

Hai un proxecto anunciado,             moi avanzado na súa redacción, con    

Fondos Europeos postos a disposición polo Estado. Que se avance en dito 

proxecto. 

O Padroado debe estar a pleno rendimento. 

 

Dª María Teresa Rodríguez Estévez.- Ribeiro en Común volve a reivindicar 

este tema , o BNG o vai a facer tamén. Se falou de reunión co xerente. 

Prexigueiro Termal non é o mesmo que ter mal Prexigueiro. 

En ano e medio de lexislatura non houbo nin unha reunión do Padroado. 

 

D José Ignacio Gómez Pérez.- Se plantexan dúas cousas diferentes, 

concordamos na moción. O concello debe facer cumplir o que está no 

contrato, ten mecanismos xurídicos para facelo. ¿ Cal é o fondo político? 

Estamos moito peor que fai un ano e seis meses, somos un auténtico 

desastre. A Banda A Lira mal , Prexigueiro mal, sen asociacións, non 

aparecen os 5000 habitantes.... 

Hai un problema grave nas termas ao non haber asociación. 

Hai un video moi chamativo do actual alcalde na campaña electoral no 

entorno do río Cerves.Agora está bastante peor, as termas públicas , son 

o gran problema, non hai asociación; antes o Padroado se reunía 

bastante, agora nin se reúne. Non hai acordos porque non hai con quen 

dialogar. No video se falaba do muiño a punto de caer, en dous anos está 

moito peor. Deixe de vender fume e poñase a traballar.  



 

Dª  Mariluz Expósito  Pérez.- Estamos de acordo na importancia de 

Prexigueiro. Estamos a espera do momento acaído para botar man de 

este problema 

 

D Brais Fidalgo Martínez.- Agradecer o apoio.·Este é un toque de atención 

inicial.Reiterar a oferta de dialogo, a situación é complicada. Facer cumplir 

o contrato de concesión pública, o ten que facer o alcalde e o goberno. 

As promesas de campaña están incumplidas, Prexigueiro está peor e ten 

un gran potencial. 

 Sometida a votación a proposta é aprobada pola unanimidade dos 

presentes. 
9.- MOCIÓN RENC ARRANXO RÚAS LAXAS E RAMAL E COMENZO DE 

PLAN DIRECTOR EN SAN XES.  
 

A  comisión especial de Contas e Informativa de Facenda, Promoción 

Económica, Persoal, Emprego, Urbanismo, Casco Histórico, Vitivinicola e 

Obras na súa sesión de data   21 de novembro    de 2024 adoptou o 

seguinte ditame  

 

1. Que o Concello de Ribadavia leve a cabo canto antes o proxecto que foi realizado 

no anterior mandato para Francelos, de mellora das rúas Ramal e Laxas, e que se 

continúe así o traballo realizado polo anterior goberno. 

2. Que o Concello comece a realización do Plan Director de San Xés, como paso 

previo a rehabilitación e mellora do seu entorno. 

 

De seguido sometese a votación ordinaria a moción presentada obténdose 

o seguinte resultado: votos a prol,,RENC,BNG reservanse para o pleno os 

membros  de PP ,PSOE , . . Por conseguinte por maioria fica ditaminada 

favorablemente. 

 

D Brais Fidalgo Martinez.- O PP prometeu moitas cousas en campaña que 

non cumpriu, esta é unha máis. Non estamos en contra dun parcheo 

puntual. Habería que ser máis ambiciosos e facer un proxecto máis 

grande. Facer o Plan Director que a Consellería require para poder facer o 

que a veciñanza demanda unha gran actuación incluíndo saneamento e 

abastecemento de auga. Ao anterior goberno se lle esixía que todas as 

rúas do municipio estivesen novas. Houbo unha promesa de campaña cun 

video en San Xés. 



D Xurxo Gómez Alonso.- Sempre estamos a favor de facer unha 

reclamación positiva para Ribadavia. Preguntar se                    se está 

traballando no Plan Director. 

 

D José Ignacio Gómez Pérez.-Vostedes falan de arranxo de cinco estradas 

do concello, iso non é unha estrada.  

Antes cando se preguntaba se cabría   botar unha capa de rodadura, se 

esixía un Plan Director; agora se autoriza, é unha tomadura de pelo.  

Vostedes van pola vía rápida e aos veciños lle van a proporcionar unha 

satisfacción momentánea. As infraestruturas de debaixo están mal e 

requiren un traballo  laborioso. O        Plan Director vai a levar moito 

tempo, en Patrimonio pode estar anos. O de agora vai a ser un parche. 

Dª Mariluz Expósito Pérez.- No ano 2019 cando se tentou meter a obra no 

Plan Provincial se pediu un Plan Director. Esta é unha solución puntual 

para os veciños, o primeiro paso para un Plan Director. 

D Brais Fidalgo Martinez.- A moción consta de dous puntos independentes 

e compatibles. A rúa Ramal e  Laxas non piden un Plan Director, en San 

Xes sí. O plan do anterior goberno era importante, 180.000 euros, pedimos 

que se faga agora, que quede o parcheado enriba da mesa. 

 Sometida a votación a proposta é aprobada pola unanimidade dos 

presentes. 

 

 

 

10.- MOCIÓN BNG DEMANDA DE APOIO DAS ADMINISTRACIÓNS PARA 

MELLORAR O ABASTECEMENTO DE AUGA. 

 

 

A  comisión especial de Contas e Informativa de Facenda, Promoción 

Económica, Persoal, Emprego, Urbanismo, Casco Histórico, Vitivinicola e 

Obras na súa sesión de data   21 de novembro    de 2024 adoptou o 

seguinte ditame  

 

 

 

1. Demandar da Consellería Medio Ambiente e Cambio Climático que se 

dote aos orzamentos do ente público Augas de Galicia dunha partida 



plurianual de investimentos que permita garantir a Ribadavia o 

abastecemento municipal de augas. 

 

2. Demandar da Deputación provincial de Ourense fondos para executar a 

prometida ampliación do abastecemento municipal de augas á parroquia 

de Sanin. 

 

De seguido sometese a votación ordinaria a moción presentada obténdose 

o seguinte resultado: votos a prol, BNG,RENC reservanse para o pleno os 

membros  de ,PSOE , PP. . Por conseguinte por maioria fica ditaminada 

favorablemente. 

D Xurxo Gómez Alonso.- Despois de comprobar os orzamentos de Augas 

de Galicia para o ano 2025, cero euros para Ribadavia, cando hai 

dotación para outros concellos do Ribeiro. A grave crise da seca do 2022 

tivo unha solución temporal, provisional, nos anos seguintes non houbo 

problema. A instalación da Veronza roza a ilegalidade. Augas de Galicia 

ten que facer unha captación de auga acorde ás necesidades de 

Ribadavia. A unanimidade do pleno é o punto de partida para que estas 

infraestruturas se fagan. 

D Brais Fidalgo Martinez.- Se fixo demagoxia cunha cuestión que afectou 

gravemente aos veciños. Agora parece que o problema non existe. Hai 

unha captación temporal, nunca se chegara ao punto que  se chegou. 

Pode volver a ocurrir, ao PP parece que non lle interesa a cuestión. O 

Presidente da Xunta ten temas máis serios que pedir o voto para os 

bombóns.Hai investimentos pendentes de Augas de Galicia en Ribadavia, 

nos deben diñeiro. 

Hai un proxecto de nova captación no rio Miño, aprobado pola 

Confederación Hidrográfica  Miño Sil , o concello non pode facelo por sí 

só. 

D  José Ignacio Gómez Pérez.- Na crise da seca de 2022 a empresa 

concesionaria pasou de decir que era suficiente con cortes puntuais a dos 

días despois decir que non había auga. Hai formas de afrontar a situación, 

aínda que como gobernante fagas todo o posible. Se decía que rodeados 

de catro ríos non se pode estar sen auga, e que quince días sen auga. De 

ahí vino a maioría absoluta do PP. A xente decía que a alcaldesa era a 

responsable. O responsable é Augas de Galicia que é a que ten diñeiro 

para financiar a obra necesaria. Houbo unha moción na Deputación e o 



actual alcalde votou en contra. Ribadavia lle deu dous millóns de euros a 

Augas de Galicia, sen recibir nada a cambio. A captación de urxencia se 

pode legalizar. En só quince días se fixo unha captación, estabamos tan 

centrados no traballo que non fomos quen de transmitir o que estabamos 

facendo. Dende o 2013 se lle plantexou a Augas de Galicia un proxecto de 

captación e non fixo nin caso. A Deputación , alomenos,ten os cartos para 

Sanin e As Chavolas. 

 Sometida a votación a proposta é aprobada por unanimidade dos 

presentes. 

 

11 .- MOCIÓN BNG  REGULACIÓN DA PIROTECNIA. 

 

A  comisión especial de Cultura, Educación, Deporte, Enoturismo e 

Termalismo na súa sesión de data   21 de novembro    de 2024 adoptou o 

seguinte ditame  

 

 

1. Regulación da Pirotecnia: Limitar o uso de pirotecnia en áreas 

residenciais e zonas vulnerables, así como en zonas de interese 

patrimonial. 

 

2. Alternativas luminotécnicas: Fomentar espectáculos de luces ou fogos 

silenciosos, que ofrezan unha alternativa vistosa sen os efectos negativos. 

 

3. Campañas de concienciación: Informar á veciñanza sobre os efectos 

nocivos da pirotecnia e as alternativas máis responsables. 

 

4. Protección das poboacións vulnerables e animais: Compromiso para 

garantir a seguridade e benestar das persoas vulnerables e animais, 

incluíndoos en calquera planificación festiva. 

 

 

 

De seguido sometese a votación ordinaria a moción presentada obténdose 

o seguinte resultado: votos a prol,,BNG reservanse para o pleno os 

membros  de PP ,PSOE , RENC. . Por conseguinte por maioria fica 

ditaminada favorablemente. 

 

Dª Maria Teresa Rodríguez Estévez.- A moción se resume nos acordos, 



que haxa unha regulación da materia polo seu impacto, afecta ao 

patrimonio, ás persoas vulnerables e aos animais. Se estivesemos no 

goberno faríamos un regulamento. 

D Brais Fidalgo Martinez.- Estamos moi a favor. Hai xente a que lle gusta 

máis ou menos. A moción é unha reflexión atinada, hai que reducir o seu 

impacto. 

D Luis Gulín Iglesias.- Somos conscientes de que os fogos artificiais 
xeran ruído e poden ter efectos negativos no medio ambiente ou 
nas persoas e os animais. Con todo, estes efectos están limitados 
no tempo e o espazo. Para moitas persoas, a queima de fogos 
artificiais é parte da tradición. En Ribadavia recoñécese o 
carácter relixioso, cultural ou tradicional das manifestacións 
festivas con uso de artificios pirotécnicos que teñen lugar. O 
manexo de pirotecnia pasou por diferentes connotacións ao 
longo da historia que xustificaban o seu uso.  
 
Existe certa controversia ao uso dos fogos artificiais en España e 
no resto de Europa, xa que se trata de produtos perigosos que 
poden causar danos materiais e pór en perigo a seguridade e 
saúde das persoas, o benestar animal e patrimonio histórico-
artistico e cultural.  
 
O uso de fogos artificiais está regulado pola Lei de Seguridade 
Cidadá e a normativa autonómica correspondente e tamén 
normativas europeas  

 

Hai que establecer restricións para garantir a seguridade e evitar molestias 
á poboación, manter unha distancia segura de edificios, persoas etc. A Lei 
23/2014, de 20 de novembro, de recoñecemento mutuo de resolucións 
penais na Unión Europea, establece a regulación da pirotecnia en España. 
Esta lei establece que a fabricación, importación, exportación, venda, 
distribución e almacenamento de produtos pirotécnicos deben cumprir 
cunha serie de requisitos técnicos e de seguridade.  
 
En canto ao uso de pirotecnia, existen restricións e prohibicións 
específicas. Por exemplo, está prohibido o uso de produtos pirotécnicos 



en espazos pechados, así como en zonas de risco como preto de hospitais, 
escolas, gasolineiras, entre outros. Ademais, está prohibido o uso de 
produtos pirotécnicos que excedan os límites establecidos en canto a 
potencia e ruído.  

 

Se falamos de Pirotecnia Silenciosa -pese ao nome- non se trata de fogos 
artificiais que non fan ningún ruído, senón que son espectáculos que se 
centran máis nas luces e cores que en fan algo menos ruído que os 
tradicionais. 
 
Hai concellos que no seu regulamento local teñen establecido a pirotecnia 
de baixo impacto sonoro en festas e eventos, que é a categoría F3: carga 
explosiva, inferior a tres gramos, evitando ruídos estruendosos, illados e 
fóra do contexto das festas e celebracións. Falamos tamén dos 
espectáculos de drones con luces de cores, e a iluminación animada das 
fachadas. 
 

Noutros concellos queda prohibido, con carácter xeral, o uso de artigos 
como foguetes ou petardos, fóra dos casos permitidos: espectáculos 
autorizados polo Concello, e manifestacións festivas, culturais ou 
relixiosas. 

Pola complexidade da temática propoñemos unha consulta cos distintos 
colectivos de Ribadavia: cofradías relixiosas, organizadores de festas 
parroquiais, hostalería, asociación de comerciantes, festa da istoria etc, 
empresas pirotécnicas etc, para solicitar a sua opinión e disposición de 
colaborar na elaboración dun regulamento municipal. 

Noso voto será ABSTENCIÓN. 

 

Dª Mariluz Expósito Pérez.- Imos votar a favor, hai distintas sensibilidades. 
Abre a posibilidade de buscar alternativas a este tipo de ocio, de forma 
progresiva. 

 

 Sometida a votación a proposta obtense o seguinte resultado: votos 
a prol PP (7), BNG (2), RENC (1); abstencións PSOE (2), fica aprobada. 

  12.-MOCIONS DE URXENCIA. 

 

Non houbo. 



13.ROGOS E PREGUNTAS. 

 

D Brais Fidalgo Martinez.- Que se me responda ao  escrito sobre as autorizacións para 

as obras de estradas anunciadas en prensa. 

Que se informe sobre o custe da campaña de promoción do concurso. 

Que se faga cumplir a normativa de tráfico, que se convoque a comision de tráfico. 

Me parece ben recuperar o concurso de pinchos. 

 

D Xurxo Gómez Alonso. Preguntar polo corte de tráfico na ponte de San Francisco,   

polo Plan Rexurbe e pola remodelación do goberno. 

 

Alcalde.- A ponte está pechada ao tránsito na parte dereita porque a beirarrúa está no 

aire. 

As obras da Praza de San Xoán e Garcia Boente quedaron desertas, se volverán a sacar 

cun aumento do prezo. 

A remodelación do goberno será a semana que ven. 

Dª Maria Teresa Rodríguez Estévez.- Preguntar polas obras da biblioteca. 

 

Alcalde.- Pronto estarán rematadas. 

 

E sendo as once horas e dezaseis minutos a presidencia levanta a sesión. 

 

 


